КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ
Меставывса сьӧмкудъяслы меставывса сьӧмкудъяс ладмӧдӧмсӧ могмӧдан мераяс збыльмӧдӧм вылӧ дотацияяс юклан                   методика вынсьӧдӧм йылысь
“Коми Республикаын сьӧмкуд система да сьӧмкуд процесс йылысь” Коми Республикаса Оланпаслӧн 431 статьяса 1 юкӧн серти Коми Республикаса Веськӧдлан котыр шуис:
1. Вынсьӧдны Меставывса сьӧмкудъяслы меставывса сьӧмкудъяс ладмӧдӧмсӧ могмӧдан мераяс збыльмӧдӧм вылӧ дотацияяс юклан методика содтӧд серти.
2. Тайӧ шуӧмыс вынсялӧ сійӧс официальнӧя публикуйтан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь



          
          М. Порядин
Сыктывкар
2019 вося вӧльгым тӧлысь 20 лун
555 №
ВЫНСЬӦДӦМА
Коми Республикаса Веськӧдлан котырлӧн                                                      2019 во вӧльгым тӧлысь 20 лунся 555 №-а шуӧмӧн
(содтӧд)
Меставывса сьӧмкудъяслы меставывса сьӧмкудъяс ладмӧдӧмсӧ         могмӧдан мераяс збыльмӧдӧм вылӧ дотацияяс юклан                                        МЕТОДИКА
1. Тайӧ Методикаыс урчитӧ Коми Республикаын муниципальнӧй юкӧнъяслысь сьӧмкудъяс ладмӧдӧмсӧ могмӧдан мераяс збыльмӧдӧм вылӧ меставывса сьӧмкудъяслы дотацияяс юклан правилӧяс (водзӧ – Дотацияяс).
2. Дотацияяссӧ сетӧны Коми Республикаса республиканскӧй сьӧмкудйысь (водзӧ – республиканскӧй сьӧмкуд) меставывса сьӧмкудъяс: Коми Республикаын муниципальнӧй районъяслӧн ӧтувтӧм сьӧмкудъяс да Коми Республикаын кар (муниципальнӧй) кытшъяслӧн сьӧмкудъяс –  ладмӧдӧмсӧ могмӧдан мераяс збыльмӧдӧм вылӧ.
3. Локтан финансӧвӧй во вылӧ дотацияяссӧ юклӧны муниципальнӧй юкӧнъяс костын, кутшӧмъясӧс индӧма тайӧ Методикалӧн 2 пунктын, локтан финансӧвӧй во да планӧвӧй кадколаст вылӧ республиканскӧй сьӧмкуд бала лӧсьӧдігӧн.
4. Дотацияяыслысь ӧтувъя йӧрышсӧ урчитӧны локтан финансӧвӧй во да планӧвӧй кадколаст вылӧ республиканскӧй сьӧмкуд йылысь оланпасӧн локтан финансӧвӧй воын республиканскӧй сьӧмкудлӧн финансӧвӧй позянлунъяс серти, а сідзжӧ меставывса сьӧмкудъяслы мукӧд сьӧмкудкостса трансфертлысь ӧтувъя йӧрыш дзескӧдӧмсӧ да Россия Федерацияса сьӧмкуд кодексӧн урчитӧм республиканскӧй сьӧмкудйысь Дотацияяссӧ тӧд вылын кутӧмӧн.
5. Дотацияяссӧ юклӧны сы могысь, медым Дотацияяслӧн урчитӧм ӧтувъя йӧрыш дырйи локтан да сыӧдз мунысь финансӧвӧй воясын тайӧ Методикалӧн 2 пунктын индӧм меставывса сьӧмкудъяслӧн ас чӧжӧс базалысь отношениесӧ вайӧдны ӧти и сійӧ жӧ медпозяна тшупӧдӧдз.
6. Медводдза этапын Дотацияяс юклігӧн Коми Республикаса сьӧм овмӧс министерство арталӧ локтан да сыӧдз мунысь финансӧвӧй воясын тайӧ Методикалӧн 2 пунктын индӧм меставывса сьӧмкудъяслӧн ас чӧжӧс базалысь медводдза отношениесӧ ташӧм формула серти:
У(нач)i = ДБ(оч)i / ДБ(пр)i, 
кӧні:
У(нач)i – локтан финансӧвӧй воын i меставывса сьӧмкудлӧн ас чӧжӧс базалӧн медводдза тшупӧд сыӧдз мунысь финансӧвӧй волӧн сэтшӧм жӧ петкӧдласкӧд ӧткодялӧмӧн;
ДБ(оч)i – локтан финансӧвӧй воын i меставывса сьӧмкудлӧн ас чӧжӧс база;
ДБ(пр)i – локтан финансӧвӧй во водзын мунысь воын i меставывса сьӧмкудлӧн ас чӧжӧс база.
7. Мӧд этапын Дотациялысь сьӧмсӧ юклӧны сэтшӧм ногӧн, медым Дотацияяслӧн урчитӧм ӧтувъя йӧрыш дырйи локтан финансӧвӧй воын сыӧдз мунысь финансӧвӧй волӧн сэтшӧм жӧ петкӧдласкӧд ӧткодялӧмӧн тайӧ Методикалӧн 2 пунктын индӧм меставывса сьӧмкудъяслӧн  ас чӧжӧс базалысь медводдза тшупӧдсӧ кыпӧдны ӧти и сійӧ жӧ медпозяна тшупӧдӧдз. Индӧм тшупӧдсӧ арталӧны татшӧм формула серти:
У(макс)i = (ДБ(оч)i + ДСБi) / ДБ(пр)i, 
кӧні:
У(макс)i – локтан финансӧвӧй воын i меставывса сьӧмкудлӧн ас чӧжӧс базалӧн медпозяна тшупӧд (Дотация сетӧмсӧ тӧд вылын кутӧмӧн) сыӧдз мунысь финансӧвӧй волӧн сэтшӧм жӧ петкӧдласкӧд ӧткодялӧмӧн;
ДСБi – i меставывса сьӧмкудлы Дотация.
Дотацияяссӧ урчитӧны меставывса сьӧмкудъяслы, кутшӧмъяслы лӧсялӧ татшӧм отношение: У(макс)i > У(нач)i.
8. Локтан финансӧвӧй во водзын мунысь воын i меставывса сьӧмкудлӧн ас чӧжӧс база артавсьӧ татшӧм формула серти:
ДБ(пр)i = ННДi + ДВi + Сi + ДСi, 
кӧні:
ННДi – локтан финансӧвӧй во водзын мунысь воын i меставывса сьӧмкудлӧн вот да вотысь ӧтдор воӧм чӧжӧслӧн виччысяна воӧм (Коми Республикаса сьӧм овмӧс министерстволӧн мыччӧдъяс серти);
ДВi – локтан финансӧвӧй воӧдз мунысь воын i меставывса сьӧмкудлы сьӧмкуд судзсянлунсӧ ӧткодялӧм вылӧ дотация;
Сi – локтан финансӧвӧй во водзын мунысь воын Коми Республикаын i муниципальнӧй районлы овмӧдчӧминъяслӧн сьӧмкуд судзсянлунсӧ ӧткодялӧм вылӧ Дотацияяс сетӧм серти канму уджмогъяс збыльмӧдӧм вылӧ субвенция;
ДСi – локтан финансӧвӧй во водзын мунысь воын Дотация.
9. Локтан финансӧвӧй воын i меставывса сьӧмкудлӧн ас чӧжӧс базаыс артавсьӧ татшӧм формула серти:
ДБ(оч)i = ННДi + ДВi + Сi,
кӧні:
ННДi – локтан финансӧвӧй воын i меставывса сьӧмкудлӧн вот да вотысь ӧтдор воӧм чӧжӧслӧн виччысяна воӧм (Коми Республикаса сьӧм овмӧс министерстволӧн мыччӧдъяс серти);
ДВi – локтан финансӧвӧй воын i меставывса сьӧмкудлы сьӧмкуд судзсянлунсӧ ӧткодялӧм вылӧ дотация;
Сi – локтан финансӧвӧй воын Коми Республикаын i муниципальнӧй районлы овмӧдчӧминъяслӧн сьӧмкуд судзсянлунсӧ ӧткодялӧм вылӧ Дотацияяс сетӧм серти канму уджмогъяс збыльмӧдӧм вылӧ субвенция.
10. Сэк, кор республиканскӧй сьӧмкуд збыльмӧдігӧн ӧнія финансӧвӧй воын Дотацияяслӧн йӧрышыс содіс, Дотацияяссӧ юклӧны тайӧ Методикалӧн 5 – 9 пунктъясӧн урчитӧм пӧрадокын. Та дырйи локтан да сыӧдз мунысь финансӧвӧй вояслысь определениеяссӧ, кутшӧмъясӧн вӧдитчӧны тайӧ Методикалӧн 5 – 9 пунктъясын, корректируйтӧны отчётнӧй да ӧнія финансӧвӧй вояс вылӧ лӧсялӧмӧн. Отчётнӧй финансӧвӧй воын меставывса сьӧмкудъяслӧн вот да вотысь ӧтдор воӧм чӧжӧслысь петкӧдласъяссӧ примитӧны индӧм сьӧмкудъяслӧн вося бухгалтерскӧй отчётносьтлӧн мыччӧдъяс серти. Меставывса сьӧмкудъяслӧн вот да вотысь ӧтдор воӧм чӧжӧслысь петкӧдласъяссӧ ӧнія финансӧвӧй воын стӧчмӧдӧны индӧм волӧн кольӧм кадколастысь збыльвывса олӧмӧ пӧртӧмсӧ тӧд вылын вылын кутӧмӧн.
11. Быд во локтан финансӧвӧй во заводитчытӧдз Коми Республикаса Веськӧдлан котыр урчитӧ локтан финансӧвӧй во вылӧ Дотацияяс сетан правилӧяс.
